
REPUBLIKA E SHQIPËRISË
KOMISIONI QENDROR I ZGJEDHJEVE

______________________________________________________________________
V E N D I M

PËR
MIRATIMIN E SASISË SË FLETËVE TË VOTIMIT QË DO TË PRODHOHEN PËR ÇDO QENDËR VOTIMI,  PËR ZGJEDHJET E KUVENDIT TË DATËS 25 QERSHOR 2017
Komisioni Qendror i Zgjedhjeve, në mbledhjen e tij të datës 26.05.2017, me pjesëmarrjen e:

SHTJEFNI-

Anëtare
shqyrtoi çështjen me:

OBJEKT:
Miratimi i sasisë së fletëve të votimit që do të prodhohen për çdo qendër votimi, për zgjedhjet për Kuvendin të datës 25 Qershor 2017. 
BAZA LIGJORE:
Neni 23, pika 1, germa “a”, neni 56, neni 97, pika 4, dhe neni 99, pika 1, germa “a”, të ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar, Udhëzimi i KQZ-së nr. 1, datë 12.12.2012. 
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve, 

VËREN
KQZ me Vendim Nr.300, datë 9.05.2017, ka miratuar sasinë e fletëve të votimit që do të prodhohen për çdo qendër votimi, për zgjedhjet e Kuvendit 2017. Presidenti i Republikës me dekret nr.10351, datë 21.05.2017, ka përcaktuar datën 25 qershor 2017 për zgjedhjet e Kuvendit. Duke qënë se me shtyrjen e datës së zgjedhjeve ndryshoi lista e zgjedhësve e si rrjedhim dhe numri i zgjedhësve mbi të cilën mbështetet sasia e fletëve të votimit që duhet prodhuar, del e nevojshme të miratohet sasia e këtyre të fundit për çdo QV sipas të dhënave të reja.
Në nenin 97, pika 4, të Kodit Zgjedhor theksohet që sasia e fletëve të votimit është e barabartë me numrin e zgjedhësve, duke i shtuar 2 përqind. Në nenin 99, pika 1, thuhet që KQZ dërgon në selitë e KZAZ-ve, të ndara në kuti të veçanta për çdo QV, veç të tjerash dhe numrin e nevojshëm të fletëve të votimit, në përputhje me numrin e zgjedhësve të regjistruar në QV, së bashku me numrin shtesë. 

Për përcaktimin e numrit të zgjedhësve që do të votojnë në zgjedhjet për Kuvendin të datës 25.06.2017, KQZ ka marrë nga Drejtoria e Përgjithshme e Gjendjes Civile me shkresë Nr.4303 Prot., datë 25.05.2017, të dhënat përkatëse për çdo QV sipas listës së zgjedhësve. 

Nga përpunimi i të dhënave, rezulton se në rang vendi janë gjithsej 5362 QV, me gjithsej 3.452.260 zgjedhës. Bazuar në urdhërimet e pikës 4, të nenit 97, të Kodit Zgjedhor, për zgjedhjet për Kuvendin të datës 25.06.2017,  sasia e fletëve të votimit që duhet të prodhohet duke shtuar 2-përqindeshin mbi numrin e zgjedhësve për çdo QV, është 3.518.657 fletë votimi gjithsej.

Në kushtet e përmendura më sipër KQZ-ja duhet të shfuqizojë Vendimin Nr.300, datë 9.05.2017, “Për miratimin e sasisë së fletëve të votimit që do të prodhohen për çdo qendër votimi, për zgjedhjet e Kuvendit të datës 18 qershor 2017”.
PËR KËTO ARSYE

Komisioni Qendror i Zgjedhjeve, mbështetur në nenin 23, pika 1, germa “a”, neni 97, pika 4, dhe neni 99, pika 1, germa “a”, të ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar, 

V E N D O S I :
1. Të miratojë sasinë e fletëve të votimit që do të prodhohen për çdo qendër votimi për Zgjedhjet për Kuvendin të datës 25.06.2017, sipas Lidhjes 1 bashkëlidhur.

2. Vendimi Nr.300, datë 9.05.2017, “Për miratimin e sasisë së fletëve të votimit që do të prodhohen për çdo qendër votimi, për zgjedhjet e Kuvendit të datës 18 qershor 2017” shfuqizohet.
3. Ky vendim hyn në fuqi menjëherë.
4. Kundёr këtij vendimi mund tё bёhet ankim nё Kolegjin Zgjedhor, pranё Gjykatës sё Apelit Tiranё, brenda 5 (pesë) ditёve nga shpallja e kёtij vendimi.

